
ABSTRAK 

Kajian ini bertujuan untuk mengkaji isu dan cabaran kepimpinan wanita dalam organisasi 

awam. Kajian ini juga untuk mengenal pasti langkah-langkah yang boleh diambil untuk 

mengatasi isu dan cabaran kepimpinan wanita dalam organisasi awam. Kajian ini 

menggunakan kaedah kualitatif dan instrumen yang digunakan dalam kajian ini ialah temu 

bual semi sbuktur bagi mendapatkan maklumat daripada informan. Seramai empat orang 

orang informan yang terdiri daripada pekerja wanita yang berkhidmat sebagai Pegawai 

Tadbir bergred 41 ke atas daripada Pejabat Residen dan Pejabat Kebajikan Masyarakat 

Kuching telah dipilih untuk mendapatkan maklumat. Data kajian dianalisis dengan 

menggunakan analisis tematik iaitu semua maklumat dikategorikan mengikut tema. Kajian 

ini mendapati bahawa terdapat beberapa isu kepimpinan wanita iaitu isu pandangan stereotaip, 

keseimbangan hidup bekerja dan isu emosi. Manakala terdapat tiga cabaran utama 

kepimpinan wanita iaitu kerjaya, anggapan dan teknologi. Dapatan terakhir mengenai 

langkah-langkah pula ialah melaksanakan waktu kerja fleksibel, proffesional dan komunikasi.

Kata kunci: isu, cabaran, kepimpinan, kepimpinan wanita, pandangan stereotaip,

kesimbangan hidup bekerja, emosi,

ABSTRACT

This research is conducted to investigate the issues and challenges in women leadership in 

public sector. This research also to identify the strategies that can be implement to overcome 

the issues and challenges in women leadership in public sector. A qualitative research was 

used in this research and semi-structured interview used as research instrument. A total of 

four informants which consist of female leaders from Pejabat Residen Kuching and Pejabat 

Kebajikan Masyarakat Kuching had agreed to give information. The data were analyzed by 

using thematic analysis whereas the data was categorized using themes. Findings from this 

study indicate that there are three main issues in women leadership which is stereotypes, 

work life balance and emotions. The challenges faced by women leadership are career 

advancement, impression and technology. Lastly, there are three strategies that can be 

implemented to overcome the issues and challenges which is flexible working hours, being 

professionalism and communication.

Keywords: issues, challenges, leadership, women leadership, stereotypes, work-life balance,

emotions

BAB 1

PENGENALAN

1.0 Pengenalan 

Kepimpinan merupakan satu aspek yang penting dalam seseorang individu untuk 

menjalankan satu tugasan khususnya di dalam sesebuah organisasi. Pada abad ke-21 ini, 

wanita dilihat hanya layak berada pada kedudukan kedua meskipun ramai kalangan mereka 

yang mempunyai potensi untuk memikul tanggungjawab dan menerajui kepimpinan sehebat 

lelaki. Kebanyakkan masyarakat memandang rendah terhadap kemahiran wanita dalam 

memimpin sesebuah organisasi. Tujuan kajian ini dilakukan untuk mencari isu dan cabaran 

dalam kepimpinan wanita apabila mereka menjadi pemimpin dalam organisasi. Kajian ini 

juga dikaji untuk menerokai dengan lebih mendalam tentang kepimpinan wanita khususnya 

dalam organisasi awam.

1.1 Latar belakang kajian 

Secara umumnya, kajian kepimpinan merupakan kajian yang luas dan popular yang 

dilakukan oleh pengkaji-pengkaji yang lepas. Kajian lepas mengenai kepimpinan pemimpin 

wanita dilakukan di dalam negara dan luar negara. Kepimpinan wanita merujuk kepada 

wanita yang bertanggungjawab untuk menyelaras dan mentadbir serta berupaya 

mempengaruhi individu lain untuk melakukan tugasan (Robbins, 2012). Ramai golongan 

wanita yang menjadi pengurus dan penolong kanan organisasi pada masa kini. Pada abad 

ke-21 ini, wanita dilihat hanya layak berada pada kedudukan kedua meskipun ramai kalangan 

mereka yang mempunyai potensi untuk memikul tanggungjawab dan menerajui kepimpinan 

sehebat lelaki. Di Malaysia, dalam sektor pekerjaan, penyertaan golongan wanita meningkat 

kepada 54.3 peratus dan kerajaan memastikan wanita berdaya saing bagi memperoleh

kedudukan sebagai pembuat keputusan (Norhafzan Jaafar, 2017). Kajian kepimpinan boleh 

terbahagi kepada beberapa fokus seperti gaya kepimpinan, keberkesanan kepimpinan dan 

hubungan kepimpinan dengan sesuatu pembolehubah. 

Terdapat beberapa kajian lepas yang mengkaji isu dan cabaran yang dihadapi oleh 

pemimpin wanita. Isu yang banyak diketengahkan oleh kajian lepas ialah seperti isu 

diskriminasi terhadap pemimpin wanita, pandangan stereotaip dan perbandingan 

keberkesanan antara pemimpin wanita dan lelaki. Hal ini menyebabkan golongan wanita 

kurang menonjol dalam sektor pekerjaan walaupun bergelar graduan cemerlang universiti. 

Kajian lepas juga kebanyakkannya menggunakan kaedah kuantitatif. Justeru itu, kajian ini 

dijalankan menggunakan kaedah kualitatif sebagai langkah baru untuk meneroka dengan 

lebih mendalam tentang isu dan cabaran yang dihadapi oleh pemimpin wanita dalam 

organisasi. 

Oleh itu, dengan adanya kajian ini, ia akan lebih jelas tentang isu dan cabaran yang 

dihadapi oleh pemimpin wanita dalam organisasi awam. Hal ini demikian kerana, walaupun 

wanita yang mentadbir sesebuah organisasi, namun terdapat beberapa isu dan cabaran yang 

dihadapi oleh mereka.

1.2 Penyataan Masalah 

Antara kekurangan kajian ini ialah kajian lepas banyak menggunakan kaedah kuantitatif 

berkenaan kepimpinan (Elmuti, Jia, & Davis. 2009; Singh. & Prasad, 2014). Kajian lepas 

hanya fokus kepada beberapa pembolehubah seperti cabaran pemimpin wanita dalam 

kepimpinan dan keberkesanan dalam organisasi, pandangan stereotaip wanita dan 

keberkesanan dalam organisasi dan faktor-faktor yang mempunyai hubungan dengan gaya 

kepimpinan wanita. 

Selain itu, kajian lepas banyak dilakukan di luar negara. Kajian lepas yang dilakukan di 

luar negara hanya fokus kepada konteks dan budaya dalam negara masing-masing seperti 

kajian yang dilakukan di United Sates (Eagle & Carli, 2003), di India (Singh. & Prasad, 

2014), di Saudi Arabia (Lama Al-Kayed, 2015) dan terdapat banyak lagi kajian lepas yang 

dilakukan di luar negara. Kajian yang dilakukan pengkaji merupakan kajian yang dijalankan 

di Malaysia. Kajian ini hanya fokus kepada konteks dan budaya dalam Malaysia sahaja. Oleh 

itu, ia menyebabkan kesukaran kepada pengkaji untuk memperolehi maklumat tentang isu, 

cabaran dan langkah pemimpin wanita dalam organisasi awam. Kajian lepas di Malaysia 

sangat terhad dan menyebabkan kesukaran kepada pengkaji untuk mendapatkan rujukan. 

Kekurangan yang terakhir ialah kajian lepas kebanyakkannya mengkaji perbezaan 

pemimpin wanita dan lelaki. Kajian lepas seperti dilakukan oleh Eagle dan Schmidt (2001). 

Kajian lepas juga dilakukan hanya fokus kepada perbezaan gaya kepimpinan pemimpin 

wanita dan lelaki (Eagle dan Schmidt, 2003; 2001, Burke dan Collins, 2001). Kajian-kajian 

lepas membandingkan kedua-dua jantina dan tidak fokus kepada spesifik jantina. Hal ini 

menyebabkan pengkaji ingin mengkaji lebih mendalam mengenai kepimpinan wanita dan 

fokus kepada isu, cabaran dan langkah kepimpinan wanita dalam organisasi awam. 

Dalam sorotan kajian lepas juga terdapat beberapa isu yang dijadikan sebagai 

pembolehubah dalam kajian iaitu isu prejudis terhadap wanita, diskriminasi terhadap wanita

3



dan pandangan stereotaip terhadap kedua-dua jantina lelaki dan wanita. Hal ini menunjukkan 

kajian lepas menjadikan isu-isu tersebut sebagai pembolehubah dalam kajian. Masalah ini 

merupakan punca mengapa wanita masih ramai tidak diberi kepercayaan untuk memimpin 

sebuah organisasi. 

Oleh itu, kajian ini dijalankan menggunakan kaedah kualitatif dan dalam konteks dalam 

Malaysia. Kajian ini fokus kepada isu, cabaran dan langkah bagi mengatasi cabaran yang 

dihadapi oleh para pemimpin wanita dalam sesebuah orgnaisasi.

13 Objektif kajian 

i. Mengkaji isu-isu yang dihadapi oleh pemimpin wanita di organisasi awam. 

ii. Mengenal pasti cabaran-cabaran yang dihadapi oleh pemimpin wanita dalam organisasi 

awam. 

iii. Mengenal pasti langkah-langkah bagi mengatasi cabaran yang dihadapi oleh 

pemimpin wanita dalam organisasi.

1.4 Persoalan kajian: 

i. Apakah isu-isu yang dihadapi oleh pemimpin wanita di organisasi awam? 

ii. Apakah cabaran-cabaran yang dihadapi oleh pemimpin wanita dalam organisasi awam? 

iii. Apakah langkah-langkah bagi mengatasi cabaran yang dihadapi oleh pemimpin wanita 

dalam organisasi?

1.5 Kepentingan kajian 

Dalam konteks organisasi, kajian ini dapat membantu organisasi tersebut mengenal pasti 

isu dan cabaran yang dihadapi oleh pemimpin wanita disesebuah organisasi. Selain iu, kajian 

ini dapat membantu organisasi untuk mengambil langkah-langkah yang sepatutnya bagi 

mengatasi cabaran yang dihadapi oleh pemimpin wanita. Organisasi juga boleh memberi 

kepercayaan yang lebih kepada wanita untuk menjadi pemimpin yang berjaya. Organisasi 

juga dapat meningkatkan tahap kepercayaan dan mengubah persepsi mereka terhadap 

kebolehan pemimpin wanita. 

Dalam konteks golongan wanita, kajian ini dapat membantu mereka untuk lebih berani 

memegang jawatan tertinggi dalam sesebuah organisasi. Hal ini demikian kerana mereka 

mempunyai potensi untuk menjadi pemimpin. Selain itu, melalui kajian ini juga golongan 

wanita dapat mengetahui bagaimana untuk mengatasi cabaran yang dihadapi oleh mereka 

dalam organisasi. 

Dalam konteks pengkaji, kajian ini dapat dijadikan sebagai rujukan untuk para pengkaji 

yang mengkaji tajuk yang sama. Hal ini dapat membantu mereka untuk membuat kajian 

tersebut. Melalui kajian ini, ia dapat dijadikan sebagai idea untuk para pengkaji mengkaji 

tajuk yang berkaitan pada masa akan datang.

1.6 Batasan kajian 

Batasan kajian merupakan halangan-halangan yang dihadapi oleh pengkaji sepanjang 

menjalankan kajian ini. Terdapat beberapa halangan yang dihadapi oleh pengkaji. Antaranya 

ialah mendapatkan kerjasama yang sepenuhnya daripada infonnan - informan. Hal ini 

demikian kerana informan yang ditemubual kekurangan masa kerana mempunyai kerja yang 

banyak untuk diselesaikan. 

Segala data yang diperolehi juga hanya tertumpu kepada dua lokasi sahaja iaitu Pejabat 

Residen Kuching dan pejabat Kebajikan Masyarakat Kuching. Oleh itu, hasil dapatan hanya 

fokus kepada pemimpin wanita yang terdapat dalam organisasi tersebut sahaja. 

Akhir sekali, pengkaji menghadapi kekangan masa untuk mengumpul data dan 

memperolehi data dalam masa yang ditetapkan. Hal ini demikian kerana proses menjalankan 

kajian kualitatif memerlukan masa yang lama.

1.7 Definisi istilah utama 

Terdapat dua definisi istilah utama yang terdapat dalam kajian ini dan didefinisikan 

kepada dua bahagian iaitu dari segi konseptual dan segi operasional. 

1.7.1 Kepimpinan 

i. Definisi konseptual: 

Kepimpinan merupakan kemahiran seseorang untuk memberi motivasi dan 

mempengaruhi individu lain bagi mencapai satu matlamat (Robbins, 2012). 

ii. Definisi operasional: 

Kepimpinan merupakan satu perbuatan seseorang pemimpin dalam memberi motivasi 

dan memberi tunjuk ajar kepada pengikutnya.

1.7.2 Kepimpinan Wanita 

i. Definisi konseptual: 

Kepimpinan wanita merujuk kepada wanita yang bertanggungjawab untuk menyelaras 

dan mentadbir serta berupaya mempengaruhi individu lain untuk melakukan tugasan 

(Robbins, 2012). 

ii. Definisi operasional: 

Bagi pengkaji pula, konsep kepimpinan wanita merujuk kepada wanita yang memegang 

jawatan tertinggi bermula dari gred N41 ke atas dalam sektor awam dan mempunyai 

beberapa pekerja di bawah penyeliaannya dalam sesebuah orgnaisasi.

1.8 Kesimpulan 

Dalam bab ini, pengkaji memfokuskan kepada pengenalan, latar belakang kajian, 

penyataan masalah, objektif kajian, kepentingan kajian dan definisi istilah utama yang 

digunakan dalam kajian ini oleh pengkaji.

BAB2

KAJIAN LITERATUR

2.0 Pengenalan 

Bab ini menerangkan hasil-hasil kajian lepas yang telah dilakukan dalam kajian 

kepimpinan wanita. Selain itu, ia juga menerangkan beberapa konsep dan teori yang 

berkaitan dengan kajian kepimpinan wanita.

2.1 Konsep yang berkaitan 

2.1.1 Konsep kepimpinan 

Kepimpinan merupakan satu kajian yang luas yang banyak dikaji sama ada dalam 

negara mahupun luar negara. Kepimpinan merujuk kepada keupayaan seseorang individu 

untuk mempengaruhi satu kumpulan bagi mencapai sesuatu objektii 

Pemimpin-pemimpin dipercayai mempunyai ciri-ciri dan kualiti unik dan luar biasa yang 

membezakan pemimpin dengan pengikutnya (Bass, 1990). 

Kepimpinan merupakan kemahiran seseorang untuk memberi motivasi dan 

mempengaruhi individu lain bagi mencapai satu matlamat (Robbins, 2012). Menurut 

Berson dan Avolio (2004), dipetik oleh Abang Izhar (2005), kepimpinan merupakan satu 

keadaan bagaimana seseorang individu tersebut berkebolehan untuk mentadbir dan 

menyelaras satu pergerakan kerja dalam sesebuah kumpulan untuk mencapai objektif 

tugas. Kenyataan ini disokong oleh Hannagan T. (2008), yang menyatakan bahawa 

kepimpinan merupakan satu proses memberi motivasi kepada individu lain untuk 

mencapai sesuatu objektif. 

Selain itu, kepimpinan juga boleh didefinisikan sebagai satu proses yang dinamik, 

berbeza daripada satu satu suasana ke satu suasana yang lain dan bergantung kepada 

pemimpinnya, pengikut, persekitaran, dan stiuktur kelompok (Jamilah dan Lambak,

2001). Kepimpinan boleh dibahagikan kepada dua iaitu kepimpinan formal dan tidak 

formal. Kepimpinan formal merujuk kepada pemimpin tersebut dilantik, dipilih dan 

mempunyai kedudukan sebagai pemimpin dalam organisasi. Individu tersebut memiliki 

kuasa dalam membuat keputusan, membuat strategi dan semua arahan darinya perlu 

diikuti. Kepimipinan jenis formal wujud dalam organisasi yang berstruktur dan memiliki 

hirarki tugasan dan jawatan. Manakala, kepimpinan tidak formal berbeza dengan 

kepimpinan formal. Pemimpin tidak mempunyai kuasa mutlak untuk membuat keputusan 

dan lain-lain. Individu yang menjadi pemimpin kerana kecenderungan untuk berkongsi 

pengalaman, pengetahuan dan kemahiran (Jamilah dan Lambak, 2001) 

Terdapat juga konsep kepimpinan dari perspektif islam. Pemimpin merupakan orang 

yang dijadikan rujukan dalam sesebuah komuniti. Pemimpin juga merupakan orang yang 

memberi visi dan hala tuju. Dalam perspektif islam, kepimpinan diungkapkan kepada 

beberapa istilah iaitu khalifah, imam dan Uli al-Amri. Konsep khalifah menunjukkan 

kepimpinan dalam Islam termasuklah memimpin diri sendiri dan umat lain ke arah 

kebaikan. Manakala konsep Imam pula menunjukkan kepimpinan ke arah kebajikan dan 

dalam aspek menolong kelemahan-kelemahan umat. Konsep Uli al-Amri pula 

menunjukkan kepimpinan merupakan orang yang diberi tugasan untuk menguruskan 

sesuatu dalam satu organisasi (Zuhdi, 2014)

2.1.2 Konsep Kepimpinan Wanita 

Kepimpinan wanita pada masa kini tidak dipersoalkan lagi terutamanya mendidik 

generasi yang akan datang. Wanita merupakan salah satu sumber yang berpotensi yang 

mampu untuk memimpin dalam pelbagai bidang. 

Berdasarkan kajian yang lepas kepimpinan wanita merujuk kepada wanita yang 

bertanggungjawab untuk menyelaras dan mentadbir serta berupaya mempengaruhi 

individu lain untuk melakukan tugasan (Robbins, 2012), dipetik oleh Abang Izhar (2005). 

Manakala dalam Forum Wanita dalam Kepimpinan oleh Dr Zeti Akhhtar Aziz (2011) 

menyatakan bahawa kepimpinan wanita merupakan kompeten penting dalam sumber 

modal insan dan memperkukuhkan kedudukan mereka dalam tenaga mahir. Beliau turut 

menyatakan bahawa penyertaan wanita dlam semua segmen di Malaysia telah mencapai 

kemajuan yang besar lantas membutikan mereka mampu memimpin dalam sektor awam 

dan sektor swasta. 

Pemimpin wanita perlu mempunyai karisma, cekal dalam melakukan kerja dan 

bermotivasi tinggi. Mereka dapat memberi inspirasi dan motivasi kepada pekerja ataupun 

pengikut bawahan mereka untuk mencapai tahap prestasi yang tinggi. Mereka juga perlu 

komited untuk membawa perubahan dalam organisasi (pemimpin transformasional) 

(Norizan Abdul Razak, 2018). 

Terdapat juga konsep kepimpinan wanita dari perspektif Islam. Sejarah keagungan 

Ratu Balgis sebagai pemerintah kerajaan Saba' sebagai bukti bahawa wanita terlibat 

dalam arena kepimpinan ini sebelum Nabi Muhammad (s. a. w) diutus oleh Allah sebagai 

nabi dan rasul. Begitu juga yang berlaku semasa pemerintahan Saidina Umar al-Khatab 

di mana wanita berperanan dalam penentuan keputusan dan hukum seperti dalam aspek 

penentuan kadar mahar (Yusuf al-Qardawi, 2002).

11



2.2 Teori yang berkaitan 

2.2.1 Full Range of Leadership Model 

Model ini telah diperkenalkan oleh Bass pada tahun 1985 dan merupakan perkembangan 

teori kepimpinan transformasional dan transaksional oleh Burns (1978). Menurut Bass (1985) 

yang dipetik oleh Nova Agung (2012), prestasi terbaik dapat dicapai jika pemimpin 

menggabungkan gaya kepimpinan transfonmasional dan transaksional dengan kesesuaian 

situasi, bawahan dan masalah yang dihadapi. 

Kepimpinan transformasional memiliki empat dimensi iaitu: 

i. Individualized Consideration (IC) 

Pemimpin mengambil berat tentang pengikut bawahannya iaitu pemimpin membantu, 

membimbing dan mengarahkan pengikutnya supaya terus berkembang maju (Nova Agung, 

2012). Pemimpin juga sentiasa berupaya untuk mengadaptasikan gaya kepimpinannya 

mengikut keperluan pengikutnya (Michel, J., Lyons, B., & Cho, J., 2010). 

ii. Individualized Stimulation 

Pemimpin menggalakkan pengikutnya untuk berfikir diluar kotak, berani mengambil risiko 

dan menggalakkan pengikutnya untuk mengembangkan cara berfikir dan meningkatkan 

kreativiti mereka (Nova Agung, 2012) 

iii. Inspirational Motivation 

Pemimpin memberikan motivasi dan semangat kepada pengikutnya dengan menekankan 

objektif organisasi, memberi semangat bahawa objektif tersebut dapat dicapai bersama-sama 

dan memberi inspirasi kepada pengikut untuk meningkatkan prestasi ( Nova Agung, 2012) 

iv. Idealized Influences 

Pemimpin menunjukkan bahawa dirinya mempunyai komitmen untuk mencapai objektif, 

meningkatkan kepercayaan terhadap kemahiran dirinya dan menunjukkan keyakinannya bagi 

memimpin organisasi (Michel, J., Lyons, B., & Cho, J. 2010).

